
Riżoluzzjoni tal-Parlament Ewropew dwar il-Politka Ewropea tal-Viċinat: ħidma favur 
sħubija aktar b'saħħitha. Il-pożizzjoni tal-PE dwar ir-rapporti ta' progress 2012
(2013/2621(RSP))

Il-Parlament Ewropew,

– wara li kkunsidra l-Komunikazzjonijiet Konġunti tal-Kummissjoni Ewropea u tar-
Rappreżentant Għoli tal-Unjoni għall-Affarijiet Barranin u l-Politika ta' Sigurtà tal-
20 ta' Marzu 2013 dwar 'Il-Politika Ewropea tal-Viċinat: Ħidma favur sħubija aktar 
b'saħħitha (JOIN(2013) 4 finali), tal-25 ta' Mejju 2011 dwar 'Risposti ġodda għal Viċinat fi 
trasformazzjoni' (COM(2011)0303) u tat-8 ta' Marzu 2011 dwar 'Sħubija għad-demokrazija 
u l-prosperità komuni fin-Nofsinhar tal-Mediterran' (COM(2011)0200),

– wara li kkunsidra l-konklużjonijiet tal-Kunsill Affarijiet Barranin tal-Unjoni Ewropea tas-
26 ta' Lulju 2010, l-20 ta' Ġunju 2011 u t-22 ta' Lulju 2013 dwar il-Politika Ewropea tal-
Viċinat (PEV) u l-konklużjonijiet tal-Kunsill Affarijiet Barranin/Kummerċ tal-Unjoni 
Ewropea tas-26 ta' Settembru 2011 u tal-Kunsill Ewropew tas-7 ta' Frar 2013,

– wara li kkunsidra d-dokumenti ta' ħidma konġunti tal-persunal dwar l-implimentazzjoni 
tal-Politika Ewropea tal-Viċinat fil-pajjiżi PEV tal-Lvant (Progress fl-2012 u 
rakkomandazzjonjiet għall-azzjoni), 

– wara li kkunsidra l-Komunikazzjoni Konġunta tal-Kummissjoni Ewropea u tar-
Rappreżentant Għoli tal-Unjoni għall-Affarijiet Barranin u l-Politika tas-Sigurtà għall-
Parlament Ewropew, il-Kunsill, il-Kumitat Ekonomiku u Soċjali Ewropew u l-Kumitat tar-
Reġjuni tal-15 ta' Mejju 2012, intitolat 'Is-Sħubija tal-Lvant: Pjan Direzzjonali għas-
Summit tal-ħarifa 2013' (JOIN(2012) 13 finali),

– wara li kkunsidra l-Komunikazzjonijiet mill-Kummissjoni tal-11 ta' Marzu 2003 dwar 
'Ewropa Usa’ – Viċinat: Qafas Ġdid għar-Relazzjonijiet mal-Ġirien tagħna tal-Lvant u tan-
Nofsinhar (COM(2003)0104), tat-12 ta' Mejju 2004 intitolat 'Il-Politika Ewropea tal-
Viċinat –   Dokument ta' Strateġija' (COM(2004)0373), tal-4 ta' Diċembru 2006 dwar 'It-
Tisħiħ tal-Politika Ewropea tal-Viċinat' (COM(2006)0726), tal-5 ta' Diċembru 2007 dwar 
'Politika Ewropea tal-Viċinat b'Saħħitha' (COM(2007)0774), tat-3 ta' Diċembru 2008 dwar 
'Is-Sħubija tal-Lvant' (COM(2008)0823), tal-20 ta' Mejju 2008 intitolat 'Il-Proċess ta' 
Barċellona: Unjoni għall-Mediterran' (COM(2008)0319), tat-12 ta’ Mejju 2010 dwar 
'Analiżi tal-Politika Ewropea tal-Viċinat' (COM(2010)0207) u tal-24 ta’ Mejju 2011 dwar 
'Djalogu dwar il-migrazzjoni, il-mobilità u s-sigurtà mal-pajjiżi tan-Nofsinhar tal-
Mediterran' (COM(2011) 0292),

– wara li kkunsidra d-Dikjarazzjonijiet Konġunti tas-Samit dwar is-Sħubija tal-Lvant ta' 
Praga fis-7 ta' Mejju 2009 u tas-Samit tas-Sħubija tal-Lvant ta' Varsavja tad-29 u t-
30 ta' Settembru 2011,

– wara li kkunsidra d-Dikjarazzjoni Konġunta tal-laqgħa fi Brussell tal-Ministri Barranin 
dwar is-Sħubija tal-Lvant tat-23 ta' Lulju 2012,

– wara li kkunsidra d-Deċiżjoni tal-Kunsill 2011/424/PESK tat-18 ta' Lulju 2011 li taħtar 
Rappreżentant Speċjali tal-Unjoni Ewropea għar-reġjun tan-Nofsinhar tal-Mediterran1 u d-
Deċiżjoni tal-Kunsill 2011/518/PESK tal-25 ta' Awwissu 2011 li taħtar lir-Rappreżentant 
Speċjali tal-Unjoni Ewropea għall-Kawkasu tan-Nofsinhar u l-kriżi fil-Ġeorġja2,

– wara li kkunsidra r-Regolament (KE) Nru 1638/2006 tal-Parlament Ewropew u tal-Kunsill 
tal-24 ta' Ottubru 2006 li jistabbilixxi dispożizzjonijiet ġenerali għat-twaqqif ta' Strument 
Ewropew ta' Viċinat u Sħubija3,

– wara li kkunsidra r-riżoluzzjonijiet tiegħu tas-7 ta’ April 2011 dwar ir-reviżjoni tal-Politika 
Ewropea tal-Viċinat – Dimensjoni tal-Lvant4 u dwar ir-reviżjoni tal-Politika Ewropea tal-
Viċinat – Dimensjoni tan-Nofsinhar5,

– wara li kkunsidra r-riżoluzzjoni tiegħu tal-14 ta’ Diċembru 2011 dwar ir-rieżami tal-
Politika Ewropea tal-Viċinat6,

– wara li kkunsidra r-riżoluzzjoni tiegħu tat-23 ta' Mejju 2013 dwar l-irkupru tal-assi mill-
pajjiżi tar-Rebbiegħa Għarbija fi tranżizzjoni7,

– wara li kkunsidra l-konklużjonijiet tas-Summit tal-Parlamenti Ewro-Mediterranji (Marsilja, 
mis-6 sas-7 ta' April 2013) u l-konklużjonijiet tal-Assemblej Parlamentari tal-Euromed u l-
Euronest,

– wara li kkunsidra r-riżoluzzjonijiet li jinkludu r-rakkomandazzjonijiet tal-Parlament 
Ewropew għall-Kunsill, il-Kummissjoni u s-Servizz Ewropew għall-Azzjoni Esterna dwar 
in-negozjati tal-Ftehim ta' Assoċjazzoni bejn l-UE u l-Armenja8, il-Ftehim ta' 
Assoċjazzjoni bejn l-UE u l-Azerbajġan9, il-Ftehim ta' Assoċjazzjoni bejn l-UE u l-

                                               
1 ĠU L 188, 19.7.2011, p. 24.
2 ĠU L 221, 27.8.2011, p. 5.
3 ĠU L 310, 9.11.2006, p. 1.
4 ĠU C 296 E, 2.10.2012, p. 105.
5 ĠU C 296 E, 2.10.2012, p. 114.
6 ĠU C 168 E, 14.6.2013, p. 26.
7 Testi Adottati, P7_TA-PROV(2013)0224.
8 Testi Adottati, 
9 Testi Adottati, 

Moldova1, il-Ftehim ta' Assoċjazzjoni bejn l-UE u l-Ġeorġja2 u l-Ftehim ta' Assoċjazzjoni 
bejn l-UE u l-Ukraina3,

– wara li kkunsidra l-Att Kostitwenti tal-Assemblea Parlamentari Euronest tat-
3 ta’ Mejju 20111,

– wara li kkunsidra l-Istqarrija Konġunta tal-Isħubija tal-Lvant tal-Ministri Barranin tal-
Grupp Visegrad, l-Irlanda u l-Litwanja, maħruġa fi Krakovja fis-17 ta' Mejju 2013,

– wara li kkunsidra l-Artikolu 110 tar-Regoli ta' Proċedura tiegħu,

– wara li kkunsidra r-rivoluzzjonijiet fid-dinja Għarbija, li jikkostitwixxu stadju importanti 
fl-istorja moderna tal-pajjiżi tal-Viċinat tan-Nofsinhar tal-Ewropa u fl-istorja tar-
relazzjonijiet bejn l-UE u dawk il-pajjiżi, bl-implimentazzjoni ta' approċċ differenzjat 
ibbażat fuq il-prinċipju ta' assistenza b'mod konformi mal-andament u l-progress tal-pajjiżi 
msieħba ('aktar għal aktar' u 'inqas għal inqas'), li għandhom ikunu vvalutati regolarment 
f'rapporti tal-progress skont kriterji speċifiċi u stmati, u wara li kkunsidra l-fatt li l-
applikazzjoni inkonsistenti tal-prinċipju 'aktar għal aktar' jista' jkollha riżultat bil-maqlub 
ta' dak mixtieq u tista' xxekkel il-proċess kollu, kif ukoll l-influwenza u l-kredibilità tal-
Unjoni,

– wara li kkunsidra l-ħtieġa li jiġi żgurat li l-politika esterna tal-Unjoni hija konsistenti, 
speċjalment fir-rigward tal-politiki interni tagħha, u l-ħtieġa li jiġu evitati standards doppji, 
u wara li kkunsidra wkoll il-fatt li l-kriżi ekonomika u finanzjarja ma tistax tiġġustifika t-
tnaqqis tal-involviment tal-Unjoni fil-Viċinat;

– wara li kkunsidra d-demostrazzjonijiet popolari li seħħu fid-dinja Għarbija fl-2011, li kienu 
appell għal dinjità, demokrazija, libertà u ġustizzja soċjali, u l-fatt li, sentejn wara, bosta 
pajjiżi tal-Mediterran għadhom qed jaffaċċjaw diffikultajiet ekonomiċi,

A. billi l-Ftehimiet ta' Assoċjazzjoni (AA) mhumiex mira fihom infushom iżda strument ta' 
riforma profonda, transformazzjoni sistematika u jersqu eqreb lejn l-Unjoni, il-valuri u l-
istandards tagħha; billi l-implimentazzjoni xierqa u f'waqtha tagħhom hija għaldaqstant 
kriterju prevalenti fil-valutazzjoni tas-sitwazzjoni fil-pajjiżi relevanti;

B. billi l-valutazzjoni tal-progress tal-pajjiżi msieħba teħtieġ tkun ibbażata fuq prinċipji 
komuni ġenerali u rekwiżiti speċifiċi mfassla apposta għal kull pajjiż, abbażi ta' indikaturi 
u punti ta' riferiment effettivi ;

C. billi l-elementi fundamentali tad-demokrazija huma linji ħomor li jeħtieġ ma jinqabżux; 
                                               
1 Testi Adottati, 
2 Testi Adottati,
3 Testi Adottati, , 01.12.2011.

billi ċ-ċaħda taċ-ċittadini mid-dritt leġittimu tagħhom għall-għażla ta' gvern permezz tal-
applikazzjoni ta' ġustizzja selettiva kontra kapijiet tal-oppożizzjoni, bħal fil-każ tal-eks 
Prim Ministri Yulia Tymoshenko u Vano Merabishvili, u t-tfigħ fil-ħabs ta' opponenti 
politiċi, tikkomprometti dawk il-prinċipji fundamentali;

D. billi l-progress mhux sodisfaċenti li sar mill-pajjiżi tas-Sħubija tal-Lvant (SL) jista' 
jirriżulta minn dinamiċi bil-mod jew noneżistenti tal-bidla politika u soċjali fil-pajjiżi 
msieħba, mill-għeja tal-Unjoni mal-PEV, li mhijiex qed toffri perspettiva Ewropea 
stimulanti biżżejjed għall-imsieħba tal-Lvant, speċjalment minħabba l-kriżi ekonomika u 
finanzjarja, kif ukoll minħabba l-influwenza tar-Russja u l-offerta ta' kompetizzjoni tagħha 
għall-integrazzjoni mal-Unjoni Ewroasjatika;

E. billi l-mira tas-SL hija li tippromwovi d-demokrazija parlamentari u l-ekonomija tas-suq, 
biex toħloq ċirku ta' ħbieb tal-Unjoni u biex tippromwovi l-kooperazzjoni bejniethom; 
billi, għaldaqstant, il-kontribut għas-sigurtà u l-prosperità taż-żewġ naħat għandu jkun il-
prinċipju aħħari ta' gwida għall-valutazzjoni tal-progress;

1. Jilqa' l-pubblikazzjoni tar-rapporti ta' progress 2012 għall-pajjiżi tan-Nofsinhar tal-PEV u 
għall-Imsieħba tal-Lvant, iżda jiddispjaċih li, fil-maġġoranza tal-każijiet, ir-rapporti kif 
ukoll l-avvenimenti li segwew jirrappreżentaw stampa mħallta ta' progress, staġnar u 
rigressjoni u jiddeskrivu s-sitwazzjoni nazzjonali mingħajr ma jevalwaw il-programmi 
mwettqa mill-Unjoni jew mingħajr ma jagħmlu rakkomandazzjonijiet konkreti fir-rigward 
tal-allokazzjoni tal-għajnuna għall-kooperazzjoni għall-iżvilupp; huwa tal-fehma li dawk 
ir-rapporti għandhom jinkludu wkoll data kumparattiva fir-rigward tas-snin ta' qabel;

2. Huwa tal-fehma li l-Parlament Ewropew għandu jkun kompletament assoċjat fl-
implimentazzjoni tal-PEV il-ġdida u jinżamm regolarment infurmat fir-rigward tal-
progress fl-implimentazzjoni tar-riformi fil-pajjiżi msieħba; jiddeplora l-fatt li mhuwiex 
dejjem ikkonsultat dwar it-tfassil tal-pjanijiet ta' azzjoni jew infurmat dwar il-kontenut tad-
diskussjonijiet; jitlob li l-parlamentari Ewropej jingħataw status ta' osservatur biex jieħdu 
sehem fil-laqgħat tas-sottokumitati tal-politika u d-drittijiet tal-bniedem;

3. Jinsab imħasseb dwar il-fatt li l-progress li sar mill-pajjiżi msieħba huwa kkunsidrat li 
mhuwiex ugwali; jitlob għall-evalwazzjoni konkreta tal-effettività tal-PEV riveduta; jitlob 
għall-implimentazzjoni konsistenti tal-'approċċ differenzjat' u tal-prinċipju ta' 'aktar għal 
aktar', u possibbilment ta' 'inqas għal inqas', li huwa l-pedament tal-PEV riveduta;

4. Jikkunsidra li l-appoġġ għall-proċessi demokratiċi ta' tranżizzjoni għandu jiffoka fuq l-
iżvilupp tal-kapaċità istituzzjonali tal-istituzzjonijiet demokratiċi u fuq l-appoġġ għall-
partiti politiċi, u jistieden lill-Unjoni u lill-Istati Membri biex itejbu proġetti ta' ġemellaġġ 
ma' awtoritajiet nazzjonali;

Sħubija tal-Lvant

                                                                                                                                                  
1 ĠU C 198, 6.7.2011, p. 4.



PE516.799v02-00 6/11 RE\1001148MT.doc

MT

5. Jirrakkomanda li l-Unjoni għandha: (a) terġa' tibbilanċja l-applikazzjoni għall-prinċipju 
'aktar għal aktar' u tikkumplimentah bil-kompetizzjoni pożittiva fost il-pajjiżi msieħba ('l-
approċċ regatta');  (b) tapplika approċċ fuq żewġ binarji, billi tkun eżiġenti mal-gvernijiet 
tas-SL filwaqt li tkun miftuħa, ġeneruża u impenjata lejn iċ-ċittadini tal-pajjiżi msieħba; (c)
tinkoraġġixxi lil dawk iċ-ċittadini biex jaġixxu favur il-valuri, l-istandards u r-riformi u 
taġixxi bħala forza trasformattiva u normattiva (d) tfassal strateġija twila tal-
Ewropizzazzjoni soċjetali li tinkludi bidliet interni u l-aspirazzjonijiet tas-soċjetajiet għal-
libertà u l-prosperità; (e) tiddiċentralizza s-SL billi tinvolviha u toffri s-sjieda tagħha lill-
atturi pubbliċi fuq iż-żewġ naħat permezz ta' sħubijiet orizzontali u b'ġemellaġġ, flimkien 
ma' aktar mobilità, kuntatti bejn il-popli, il-faċilitazzjoni tal-viża u l-prospett ta' sistema 
mingħajr viża, f'liema każ l-approċċ tal-ġirien l-ewwel għandu jkun applikat; u (f) 
tipproċedi biex tibda jew tiffirma l-Ftehimiet ta' Assoċjazzjoni u timmira lejn id-dħul fis-
seħħ tagħhom bla dewmien, l-ewwel fuq bażi proviżorja mbagħad totali, qabel it-tmiem 
tal-mandat attwali tal-Parlament Ewropew u tal-Kummissjoni Ewropea, sakemm il-
kundizzjonijiet u r-rekwiżiti meħtieġa huma milħuqa;

6. Jirrakkomanda li l-pajjiżi tas-SL għandhom: (a) jibbilanċjaw mill-ġdid u jirduppjaw l-
isforzi tagħhom lejn it-twettiq ta' kriterji politiċi, legali u ekonomiċi; (b) iħaddnu fis-
soċjetajiet tagħhom il-valuri fundamentali tad-demokrazija, in-norma ġuridika u d-drittijiet 
tal-bniedem; (c) ikomplu jsaħħu l-bidla fis-soċjetà, il-proċessi tar-riforma u t-titjib 
sistematiku fil-livell tal-istandards pubbliċi u l-amministrazzjoni, bl-integrazzjoni Ewropea 
kkunsidrata bħala għażla taċ-ċiviltà u mhux sempliċiment sforz ekonomiku u 
amministrattiv; (d) jagħlqu d-distakk bejn l-azzjoni retorika u prattika; (e) jagħtu aktar 
attenzjoni lill-istruttura multilaterali tas-SL u jitgħallmu permezz tal-aħjar prattiki; (f)
japplikaw għall-kunflitti reġjonali l-ispirtu u l-lezzjonijiet meħudin mill-esperjenza storika 
tal-integrazzjoni Ewropea ; (g) jinvolvu liċ-ċittadini u jimpenjaw lil atturi pubbliċi fi 
sħubijiet orizzontali u b'ġemellaġġ ma' pajjiżi oħra mill-Unjoni, u jimpenjaw ruħhom mas-
soċjetà u l-ġenerazzjoni aktar żagħżugħa bħala fattur għal bidla;

L-Armenja

7. Jirrikonoxxi l-progress li sar fi standards demokratiċi u fit-twettiq tar-rekwiżiti tal-
Ftehimiet ta' Assoċjazzjoni, iżda jirrikonoxxi l-preżenza tad-defiċenzi persistenti fil-qasam 
tad-demokrazija;

L-Azerbajġan

8. Jiddispjaċih dwar il-viżjoni mhux ċara u l-eżitazzjoni li jippersistu fil-kwistjoni tal-
Ftehimiet ta' Assoċjazzjoni/Ftehimiet ta' Kummerċ Ħieles Profondi u Komprensivi, 
akkumpanjati minn nuqqasijiet serji fl-oqsma tad-demokrazija u d-drittijiet tal-bniedem;

Il-Bjelorussja

9. Jiddeplora s-sitwazzjoni staġnata u inaċċettabbli fir-rigward tad-drittijiet tal-bniedem, id-
demokrazija u l-priġunieri politiċi, u n-nuqqas ta' progress fir-rispett tal-valuri u l-
istandards promossi mill-Unjoni; jinsisti li l-involviment kritiku tal-Unjoni u l-
kundizzjonalità stretta huma meħtieġa, akkumpanjati minn attitudni aktar ġeneruża u 

miftuħa lejn is-soċjetà ċivili;

Il-Ġeorġja

10. Jirrikonoxxi l-progress notevoli miksub fil-modernizzazzjoni tal-pajjiż u fl-ilħiq tar-
rekwiżiti tal-Ftehim ta' Assoċjazzjoni intlaħqu; jinnota bi tħassib kbir li trasferiment 
paċifiku eżemplari wara elezzjonijiet parlamentari demokratiċi kien segwit minn rigress 
serju fl-applikazzjoni ta' standards demokratiċi, u mill-applikazzjoni ta' ġustizzja selettiva 
lejn opponenti politiċi ewlenin;

Il-Moldova

11. Ifaħħar il-progress miksub permezz tad-determinazzjoni politika biex ir-rekwiżiti tal-
Ftehim ta' Assoċjazzjoni jitwettqu;

L-Ukraina

12. Jiddispjaċih li l-progress biex jinkisbu r-rekwiżiti tal-Ftehim ta' Assoċjazzjoni, kif stabbilit 
fil-konklużjonijiet tal-Kunsill tal-10 ta' Diċembru 2012 u fir-riżoluzzjoni tal-Parlament 
Ewropew tat-13 ta' Diċembru 2012, ġie pospost, fejn l-Ukraina kompliet tapplika ġustizzja 
selettiva, u ma rriformatx is-sistema elettorali u l-ġudikatura tagħha;

Il-Viċinat tan-Nofsinhar

13. Huwa sodisfatt bl-inizjattiva tiegħu li jsejjaħ task forces għat-Tuneżija, il-Ġordan u l-
Eġittu, iżda jisħaq li dawn il-laqgħat bejn il-partijiet interessati privati, l-awtoritajiet 
pubbliċi u l-organizzazzjonijiet internazzjonali għandhom jipproduċu riżultati tanġibbli;

14. Jistieden lill-Unjoni u lill-Istati Membri tagħha biex jimplimentaw politika reali ta' 
mobilità mal-pajjiżi tal-Viċinat tan-Nofsinhar, b'mod partikolari permezz tal-iffirmar ta' 
ftehimiet ta' liberalizzazzjoni tal-viża u l-ftehimiet ta' riammissjoni simili għal dawk 
iffirmati mal-maġġoranza tal-pajjiżi tas-Sħubija tal-Lvant;

15. Iqisha bħala prijorità li jappoġġja pajjiżi msieħba fl-iżvilupp u l-finanzjament ta' proġetti 
dwar il-politika reġjonali u l-inklużjoni ta' territorji reġjonali; jirrakkomanda f'dan ir-
rigward li għandhom jittieħdu passi biex l-esperjenza tal-Unjoni tinbena fil-qasam tal-
ġestjoni tal-Fondi Reġjonali Ewropej għall-iżvilupp ta' kompetenzi kemm ta' pajjiżi 
msieħba kif ukoll tas-Segretarjat tal-Unjoni għall-Mediterran;

16. Jemmen li hemm ħtieġa urġenti għall-promozzjoni ta' proġetti għall-integrazzjoni fil-
Magreb, sabiex tiġi ffaċilitata ċ-ċirkolazzjoni tal-merkanzija, il-kapital u l-persuni; 
jistieden lill-Alġerija u l-Marokk biex joħolqu sħubija attiva kapaċi li tilħaq l-isfidi 
territorjali; jilqa' l-fatt li l-Unjoni assumiet il-kopresidenza tat-Tramuntana tal-Unjoni 
għall-Mediterran, u jistenna li tippromwovi l-koerenza tal-politika, il-koordinazzjoni 
ġenerali u l-effettività, b'referenza partikolari għal proġetti li jirċievu finanzjament;

L-Alġerija

17. Jistieden lill-Alġerija tipparteċipa fil-PEV, u jiddispjaċih li għadha ma adottatx pjan ta' 
azzjoni;

18. Huwa mħasseb bil-fatt li d-drittijiet tal-bniedem u l-libertajiet fundamentali, speċjalment 
il-libertà ta' assoċjazzjoni u demostrazzjoni, ma jistgħux ikunu garantiti fl-Alġerija; jitlob 
għal proċess miftuħ u trasparenti tar-reviżjoni tal-kostituzzjoni;

19. Jistieden lill-Unjoni biex issaħħaħ l-appoġġ tagħha għall-organizzazzjonijiet tas-soċjetà 
ċivili fl-Alġerija u għal programmi li jippromwovu l-impjieg taż-żgħażagħ, il-governanza 
ekonomika, it-titjib fl-ambjent tan-negozju u t-tisħiħ tal-libertajiet u d-drittijiet 
fundamentali;

L-Eġittu

20. Jinsab ferm imħasseb bis-sitwazzjoni attwali fl-Eġittu, bil-polarizzazzjoni politika, u bis-
sitwazzjoni rigward is-sigurtà, is-sitwazzjoni ekonomika u r-rispett għad-drittijiet tal-
bniedem u l-libertajiet fundamentali; jiġbed l-attenzjoni lejn il-ħtieġa urġenti għal djalogu 
politiku kostruttiv u inklussiv sabiex jitwaqqaf pjan direzzjonali ċar għal tranżizzjoni għal 
demokrazija;

21. Jistieden lill-Unjoni biex tapplika l-prinċipju ta' 'kundizzjonalità' u biex ma tikkommettix 
għal ftehim ta' kummerċ ħieles sħiħ u dettaljat qabel ma l-kundizzjonijiet għall-istabbilità 
politika, bħal l-istabbiliment permanenti ta' organi demokratiċi eletti, in-norma ġuridika u 
r-rispett tad-drittijiet fundamentali, ikunu twettqu;

22. Jikkunsidra li l-Unjoni għandha tikkonċentra l-appoġġ tagħha fuq it-tranżizzjoni għad-
demokrazija, l-iżvilupp għal kapaċitajiet istituzzjonali, ir-riforma ġuridika, l-iżvilupp ta' 
organizzazzjonijiet nongovernattivi u t-titjib fl-ambjent tal-kummerċ;

L-Iżrael

23. Jinnota l-implimentazzjoni pożittiva mill-Iżrael tal-pjan ta' azzjoni, li l-iskadenza tiegħu 
kienet skedata għall-2009; madankollu, jiddispjaċih għall-politiki antidemokratiċi u 
diskriminatorji persistenti segwiti mill-gvern attwali, u jistieden lill-Iżrael biex tieħu l-
miżuri meħtieġa sabiex ittejjeb id-drittijiet tal-minoritajiet, speċjalment id-drittijiet tal-
membri tal-komunitajiet Għarab-Iżraeljani u Bedwini; barra minn hekk, jistieden lill-
Kummissjoni Ewropea u s-Servizz Ewropew għall-Azzjoni Esterna (SEAE) biex 
jiżviluppaw proġetti għal dan il-għan;

24. Jilqa' t-tkomplija ta' negozjati diretti bejn l-Iżraeljani u l-Palestinjani; jenfasizza l-impenn 
tiegħu għal soluzzjoni ta' żewġ stati, ibbażata fuq il-fruntieri skont kif kienu fl-1967 
b'Ġerusalemm bħala l-belt kapitali taż-żewġ stati; jesprimi n-nuqqas ta' approvazzjoni 
tiegħu għall-kolonizzazzjonijiet kontinwament illegali tal-kolonji fit-territorji okkupati

25. Jistieden lill-Iżrael biex iwaqqaf l-użu abbużiv tal-arrest amministrattiv illegali tal-
Palestinjani, u biex jirrispetta d-drittijiet internazzjonali rigward il-kundizzjonijiet ta' 

detenzjoni tal-priġunieri Palestinjani, speċjalement in-nisa u t-tfal;

Il-Ġordan

26. Jirrikonoxxi l-kooperazzjoni li qed titjieb bejn l-Unjoni u l-Ġordan, speċifikament mal-
iffirmar tal-Protokoll għall-parteċipazzjoni tal-Ġordan fi programmi tal-Unjoni, u l-
progress pożittiv ta' riformi politiċi;

27. Jistieden lill-Kummissjoni Ewropea u lis-SEAE biex jagħtu prijorità finanzjarja lil 
proġetti li jappoġjaw riformi demokratiċi u ġuridiċi, il-ġlieda kontra l-korruzzjoni u l-
assistenza umanitarja għar-rifuġjati;

28. Jilqa' l-irwol attiv tal-Ġordan dwar ir-riżoluzzjoni ta' kunflitti fil-Lvant Nofsani, kif ukoll 
l-isforz serju biex jittieħdu rifuġjati mill-kunflitt Sirjan; jixtieq jilqa' l-iffirmar mill-Ġordan 
tal-Konvenzjoni tan-Nazzjonijiet Uniti relatata mal-Istatus ta' Rifuġjati;

Il-Libanu

29. Jitlob għall-implimentazzjoni rapida tal-pjan ta' azzjoni, u jiddispjaċih għall-pass bil-mod 
tar-riformi, iżda huwa konxju tal-volatilità tal-kuntest, speċjalment minħabba l-persistenza 
tal-kunflitt fis-Sirja;

30. Jikkunsidra li l-assistenza tal-Unjoni għandha tkun iffukata fuq l-appoġġ tal-
istituzzjonijiet u l-iżvilupp tal-kapaċitajiet tagħhom, fuq it-tisħiħ tas-settur ġudizzjarju u l-
indipendenza tiegħu, u fuq assistenza fil-fruntieri; jistieden lill-parlament Libaniż biex 
jerġa' jibda l-ħidma tiegħu;

Il-Libja

31. Jinkoraġġixxi lill-awtoritajiet Libjani biex ikomplu r-riformi demokratiċi u l-azzjonijiet 
imfassla biex jistabbilixxu s-sitwazzjoni tas-sigurtà u tal-politika; jitlob għat-tkomplija tan-
negozjati dwar l-iffirmar ta' ftehim ta' assoċjazzjoni bejn l-Unjoni u l-Libja;

32. Jistieden lill-Kummissjoni Ewropea u lis-SEAE biex jiffukaw l-appoġġ tagħhom fuq it-
tisħiħ tal-istituzzjonijiet fil-Libja u l-iżvilupp tal-kapaċitajiet tagħhom, fuq l-abbozzar tal-
kostituzzjoni, it-taħriġ ta' uffiċjali għolja Libjani b'mod speċjali fis-setturi tas-sigurtà u s-
sigurtà tal-fruntieri, kif ukoll f'oqsma oħra bħall-ġustizzja; 

Il-Marokk

33. Jikkunsidra li l-implimentazzjoni tal-kostituzzjoni, ir-riforma tas-settur tal-ġustizzja u t-
tisħiħ mill-ġdid tal-kapaċitajiet tal-istituzzjonijiet demokratiċi għandhom ikunu l-elementi 
ċentrali tal-appoġġ tal-Unjoni għall-Marokk;

34. Jirrakkomanda implimentazzjoni rapida tal-kostituzzjoni l-ġdida, akkumpanjata minn 
kalendarju għall-adozzjoni ta' liġijiet organiċi u l-Karta nazzjonali għar-riforma tas-sistema 
ġudizzjarja u jisħaq f'dan ir-rigward illi din ir-riforma ilha għaddejja għal tal-inqas tliet 
snin, b'appoġġ finanzjarju importanti mill-Unjoni; ifakkar li l-implimentazzjoni tar-riformi 
politiċi, u partikolarment tal-proċess għal reġjonalizzazzjoni avvanzata, filwaqt li tirrispetta 

l-ispeċifikazzjonijiet kulturali, ekonomiċi u soċjali, għandha tikkontribwixxi għall-iżvilupp 
tal-Marokk;

35. Jilqa' r-rwol attiv tal-Marokk fir-riżoluzzjoni tal-kunflitt fis-Sirja, u t-tiftix għal soluzzjoni 
għas-sitwazzjoni fis-Saħel fi ħdan in-Nazzjonijiet Uniti, kif ukoll fil-kuntest ta' inizjattivi 
għal kooperazzjoni reġjonali; jafferma mill-ġdid l-appoġġ tiegħu għall-azzjoni li ttieħdet 
mill-mibgħut speċjali tas-Segretarju Ġenerali tan-Nazzjonijiet Uniti bl-għan li tinstab 
soluzzjoni politika ġusta, dejjiema u reċiprokament aċċettabbli bi qbil mar-riżoluzzjonijiet 
rilevanti tal-Kunsill ta’ Sigurtà tan-Nazzjonijiet Uniti; 

Il-Palestina

36. Jitlob għall-implimentazzjoni effettiva ta' pjan ta' azzjoni ġdid; jilqa' l-progress li sar mill-
awtoritajiet Palestinjani dwar l-implimentazzjoni tal-pjan ta' azzjoni attwali minkejja s-
sitwazzjoni estremament diffiċli, li hija partikolarment dovuta għall-okkupazzjoni 
Iżraeljana u l-isfidi finanzjarji involuti;

37. Itenni t-talbiet tiegħu għal rikonċiljazzjoni intra-Palestinjana, li għandha twassal għall-
organizzazzjoni mingħajr dewmien ta' elezzjonijiet presidenzjali u ġenerali; 

38. Jistieden lill-Kummissjoni Ewropea u lis-SEAE biex jagħtu prijorità lill-appoġġ għall-
passi biex jistabbilixxu s-setgħa istituzzjonali, il-modernizzazzjoni tas-servizzi pubbliċi, u 
proġetti bl-għan li jinkludu lin-nisa u ż-żgħażagħ f'attivitajiet ekonomiċi u politiċi;

Is-Sirja

39. Ifakkar it-tħassib kbir tiegħu dwar is-sitwazzjoni umanitarja katastrofika, u jikkunsidra li 
l-prijorità immedjata għall-komunità internazzjonali u għall-Unjoni hija li l-kunflitt 
jintemm, speċjalment permezz tal-appoġġ għal sforzi ta' medjazzjoni bħall-Konferenza ta' 
Ġinevra II u permezz ta' aktar assistenza umanitarja;

It-Tuneżija

40. Jilqa' l-impenji msaħħa min-naħa tal-Unjoni u t-Tuneżija kif muri fil-pjan ta' azzjoni, u 
jistieden liż-żewġ partijiet biex jadottawh, iżda jiddispjaċih li kien hemm progress reali 
żgħir fil-konsolidazzjoni tat-tranżizzjoni għad-demokrazija u l-estensjoni tal-istat ta' 
emerġenza;

41. Jistieden lill-Kummissjoni Ewropea u lis-SEAE biex iżidu l-appoġġ għal miżuri biex 
jinfetħu reġjuni permezz ta' proġetti ta' żvilupp tal-infrastruttura, għal azzjonijiet favur l-
impjieg, speċjalment għaż-żgħażagħ, għas-soċjetà ċivili fuq livell reġjonali, u għar-riforma 
tas-settur ġudizzjarju bl-għan li tiġi stabbilita n-norma ġuridika filwaqt li d-drittijiet tal-
bniedem u l-libertajiet fundamentali jkunu rispettati;

°
° °

42. Jagħti istruzzjonijiet lill-President tiegħu biex jgħaddi din ir-riżoluzzjoni lill-Kunsill, lill-

Kummissjoni, lill-Viċi President tal-Kummissjoni/Rappreżentant Għoli tal-Unjoni għall-
Affarijiet Barranin u l-Politika ta' Sigurtà/lis-Servizz Ewropew għall-Azzjoni Esterna, lill-
gvernijiet u lill-parlamenti tal-Istati Membri u lill-pajjiżi tal-PEV u lis-Segretarju Ġenerali 
tal-Unjoni għall-Mediterran.


